REPUBLIKA E KOSOVES < PEHYL/IHEA KOCOBO - REPUBLIC OF KOSOVO
GJYKATA KUSHTETUESE
YCTABHMU CY/1
CONSTITUTIONAL COURT

Prishtiné, mé 18 Janar 2013
Nr. ref.: RK348 /13

AKTVENDIM PER PAPRANUESHMERI

né
Rastin nr. Klig4/11
Parashtrues

Rufki Suma

Vlerésim i kushtetutshmeérisé sé vendimit té Agjencisé Kosovare té Privatizimit,
té datés 14 dhjetor 2010, pér shitjen e Ndérmarrjes Shogérore “Sharr Cem”

GJYKATA KUSHTETUESE E REPUBLIKES SE KOSOVES

e pérbéré nga:

Enver Hasani, Kryetar

Ivan Cukalovié, Zévendéskryetar
Robert Carolan, gjyqtar

Altay Suroy, gjyqtar

Almiro Rodrigues, gjyqtar
Snezhana Botusharova, gjyqtare
Kadri Kryeziu, gjyqtar

Arta Rama-Hajrizi, gjyqtare

Parashtruesi i kérkesés

1. Parashtrues i kérkesés éshté z. Rufki Suma, kryetar i Komunés s€ Hani té Elezit, té cilin
e pérfagéson z. Bajrush Lagi, shef i Departamentit Ligjor t¢ Komunés sé Hani té Elezit.



Vendimi i kontestuar

2. Parashtruesi i kérkesés e konteston vendimin e Agjencisé Kosovare té Privatizimit (né
tekstin e métejmé: AKP), me t€ cilin Ndérmarrja Shogérore “Sharr Cem” u privatizua
mé 14 dhjetor 2010.

Objekti i ¢céshtjes

3.  Parashtruesi i kérkesés e dorézoi kérkesén né Gjykatén Kushtetuese té Republikés sé
Kosovés (né tekstin e métejmeé: Gjykata) mé 30 mars 2011, duke pretenduar se i jané
cenuar té drejtat e garantuara me nenin 22 [Zbatimi i drejtpérdrejté i Marréveshjeve
dhe Instrumenteve Ndérkombétare], me nenin 23 [Dinjiteti i Njeriut] dhe me nenin
119 [Parimet e Pérgjithshme] t€ Kushtetutés sé Republikés sé Kosovés (né tekstin e
métejme: Kushtetuta).

Baza juridike

4. Neni 113.7 i Kushtetutés; neni 22 i Ligjit pér Gjykatén Kushtetuese, Nr. 03/L-121, i
datés 15 janar 2009 (né tekstin e métejmé: Ligji); dhe rregulli 56 (2) i Rregullores sé
punés té Gjykatés Kushtetuese té Republikés sé Kosovés (né tekstin e métejmé:
Rregullorja e punés).

Procedura né Gjykaté
5.  Meé 30 mars 2011, parashtruesi i kérkesés e dorézoi kérkesén né Gjykaté.

6. Meé 19 prill 2011, Kryetari, me Vendimin Nr. GJR. 44/11, eméroi gjyqtarin Ivan
Cukalovi¢ Gjyqtar raportues. Té njéjtén daté, Kryetari, me Vendimin Nr. KSH. 44/11,
caktoi Kolegjin shqyrtues, té pérberé nga gjyqtarét: Snezhana Botusharova (kryesuese),
Gjyljeta Mushkolaj dhe Iliriana Islami.

7. Mé€ 25 maj 2011, Gjykata kérkoi sqarime dhe dokumente shtesé pér ato gé kané té béjné
me:

a. Cila éshté baza juridike e kérkesés;

b. Cili éshté vendimi i kontestuar;

c. Prova se jané shterur mjetet juridike dhe prova pér privatizimin e “Sharr Cem”-
it; dhe

d. Autorizimin.

8.  Mé 2 gershor 2011, parashtruesi i kérkesés i dorézoi sqarimet dhe dokumentet shtesé:

a. Kérkesa éshté ngritur né bazé té nenit 113.4 té Kushtetutés;

b. Vendim i kontestuar éshté vendimi i AKP-sé pér privatizimin e “Sharr Cem”-it;

¢. Parashtruesi i kérkesés, mé 8 prill 2011, ka ushtruar ankesé né Dhomén e
Posacme té€ Gjykatés Supreme pérkitazi me privatizimin e “Sharr Cem”-it; dhe

d. Autorizimi po ashtu éshté dorézuar.

9.  MEé 15 gershor 2011, Gjykata ia komunikoi kérkesén Dhomés sé Posagme té Gjykatés
Supreme dhe AKP-sé.

10. Mé 2 korrik 2012, Kryetari, me Vendimin Nr. KSH. 44/11, zévendésoi anétarét e
Kolegjit shqgyrtues: gjyqtarét Gjyljeta Mushkolaj dhe Iliriana Islami, me gjyqtarét
Almiro Rodrigues (kryesues) dhe Enver Hasani, pasi mandati i gjyqtareve Gjyljeta
Mushkolaj dhe Iliriana Islami, si gjyqtare né Gjykatén Kushtetuese, ka skaduar mé 26
gershor 2012.



11.  Mé 5 dhjetor 2012, Kolegji shqyrtues shqyrtoi raportin e Gjyqarit raportues dhe i
rekomandoi Gjykatés papranueshmériné e kérkesés.

Pérmbledhja e fakteve

12.  MEé 14 dhjetor 2010, “Sharr Cem” u privatizua nga AKP-ja.

13. Mé 15 dhjetor 2010, parashtruesi i kérkesés parashtroi kérkesé né AKP pér pezullimin e
privatizimit té “Sharr Cem”-it. Parashtruesi i kérkesés nuk mori asnjé pérgjigje né kété
kérkese.

14. MEé 27 janar 2011, Kuvendi Komunal i Hanit t€ Elezit mori vendim pér t€ ushtruar padi
kundér AKP-sé pér shkak té privatizimit t€ “Sharr Cem”-it pa i respektuar procedurat
ligjore dhe pa e reklamuar fare tenderin pér privatizim (Vendimi Nr. 01/15-2011).

15. Mée 8 prill 2011, parashtruesi i kérkesés ushtroi ankesé né Dhomén e Posagme té

Gjykatés Supreme té Kosovés, duke pretenduar se privatizimi i “Sharr Cem”-it ishte
béré pa e lajméruar publikisht privatizimin.

Pretendimet e parashtruesit t€ kérkesés

16.

Parashtruesi i1 kérkesés pohon se privatizimi i “Sharr Cem”-it ishte béré né
kundérshtim me urdhéresat e AKP-sé pér Rregullat e Pérgjithshme té Tenderit pér
Privatizim (spin-off i zakonshém) dhe pér Rregullat e Pérgjithshme té Tenderit pér
Likuidim; né kundérshtim me Ligjin pér Agjenciné Kosovare té Privatizimit (Nr. o3/L-
067); né kundérshtim me Ligjin pér Mbrojtjen e Konkurrencés; dhe né kundérshtim
me nenin 119 [Parimet e Pérgjithshme] té Kushtetutés, pasi privatizimi ka ndodhur pa
lajmérimin publik t€ tij nga ana e AKP-sé. Prandaj, pretendohet se me kété veprim té
AKP-sé éshté kufizuar e drejta pér konkurrence té liré, duke pérjashtuar ofertuesit e
tjeré dhe duke e shitur kété ndérmarrje me “¢gmim simbolik” — 30.1 milioné euro.

Vlerésimi i pranueshmeérisé sé kérkesés

17.

18.

19.

20.

21,

Parashtruesi i kérkesés ankohet se privatizimi i “Sharr Cem”-it éshté béré pa e
lajméruar publikisht privatizimin e tij dhe késisoj i jané cenuar té drejtat e tij té
garantuara me nenin 22 [Zbatimi i drejtpérdrejté i Marréveshjeve dhe Instrumenteve
Ndérkombétare], me nenin 23 [Dinjiteti i Njeriut] dhe me nenin 119 [Parimet e
Pérgjithshme] té Kushtetutés.

Megjithaté, pér té gené kérkesa e pranueshme, parashtruesi i kérkesés sé pari duhet té
provojé se i ka plotésuar kushtet e pranueshmerisé té pércaktuara me Kushtetuté, me
Ligj dhe me Rregullore t€ punés.

Né kété kuptim, Gjykata thekson se parashtruesi e ka dorézuar kérkesén né bazé té
nenit 113.4 té Kushtetutés, i cili parasheh:

“Komuna éshté e autorizuar té kontestojé kushtetutshmériné e ligjeve ose té akteve
té Qeverisé, té cilat cenojné pérgjegjésité komunale ose zvogélojné té hyrat e
komunés, né rast se komuna pérkatése éshté prekur nga ai ligj ose akt™.

Né kété drejtim, pretendimet e parashtruesit se ka pasur shkelje sipas nenit 113.4, né
rastin konkret, €shté né kundérshtim me Kushtetutén, sepse kompetencat e Komunés,
sipas nenit té lartpérmendur, pér té parashtruar njé kérkeseé né kété Gjykaté, jané té
kufizuara né kéto ¢éshtje: Ligjet ose aktet e Qeverisé gé cenojné pérgjegjésité komunale
ose gé zvogélojné té hyrat e Komunés, qé ndryshe pércaktohen me Ligjin pér
Vetégeverisjen Lokale dhe me Kartén Evropiane pér Vetégeverisjen Lokale.

Né kéto rrethana, parashtruesit i mungon locus standi pér té referuar kété rast né
Gjykaté. Prandaj, Gjykata e shpall kérkesén té papranueshme.



PER KETO ARSYE
Gjykata Kushtetuese, né pajtim me nenin 113.4 té€ Kushtetutés, né pajtim me nenin 20 té
Ligjit, si dhe né pajtim me rregullin 56 (2) té Rregullores sé punés, mé 5 dhjetor 2012,
njézeri:
VENDOSI
L. TA HEDHE POSHTE kérkesén si té papranueshme;

II. Ky vendim do t'u komunikohet paléve dhe do t€ botohet né Gazetén Zyrtare,
né pajtim me nenin 20.4 té Ligjit pér Gjykatén Kushtetuese; dhe

III. Ky vendim hyn né fuqi menjéheré.

Gjyqtari raportues Kryetari i Gjykatés Kushtetuese

- Prof. dr. Enver Hasani

/IZZ ?Z;alovié ‘



